
HUNARMANDCHILIK KLASTERLARI BO’YICHA 
XORIJIY TAJRIBA: 
TURKIYA, MAROKASH VA FRANSIYA 
MODELLARINING QIYOSIY TAHLILI

Yaxshiliqov Sardor Rustam o‘g‘li
TDAU tayanch doktoranti

Annotatsiya. Ushbu maqolada hunarmandchilik klasterlarini boshqarish sohasida Turkiya, Marokash va Fransiyaning 
ilg’or tajribasi qiyosiy tahlil asosida o’rganiladi. 2024-2025 yillardagi UNESCO, UNIDO va milliy statistika idoralarining 
so’nggi ma’lumotlaridan foydalanib, uchta mamlakatning klaster tuzilmasi, davlat boshqaruvi mexanizmlari, raqamlashtir-
ish strategiyasi va eksport ko’rsatkichlari taqqoslanadi. Tahlil shuni ko’rsatadiki, Marokash 7% YaIM ulushi, Turkiya hunar-
mandchilik va turizm sinergiyasi (12.5% YaIM) va Fransiyaning ‘Maitres d’Art’ kadrlar tizimi O’zbekiston uchun bevosita 
tatbiq etish mumkin bo’lgan modellar hisoblanadi. Maqola O’zbekiston hunarmandchiligini rivojlantirishga yo’naltirilgan 
amaliy tavsiyalar bilan yakunlanadi.

Kalit so’zlar: hunarmandchilik klasteri, Turkiya klasterlari, Marokash modeli, Fransiya Maitres d’Art, klaster boshqaruvi, 
YaIM ulushi, eksport strategiyasi, O’zbekiston.

Abstract. This article presents a comparative analysis of the advanced experiences of Turkey, Morocco, and France in 
the management of handicraft clusters. Drawing on the latest data (2024–2025) from UNESCO, UNIDO, and national 
statistical agencies, the study compares the cluster structures, public governance mechanisms, digitalization strategies, 
and export performance of these three countries. The analysis demonstrates that Morocco’s handicraft sector, contribut-
ing approximately 7% to GDP, Turkey’s successful integration of handicrafts with tourism (12.5% of GDP), and France’s  
Maîtres d’Art  master artisan training system represent practical models that can be effectively adapted to Uzbekistan. 
The article concludes with policy recommendations aimed at strengthening the competitiveness, sustainability, and export 
potential of Uzbekistan’s handicraft sector.

Keywords: handicraft clusters, Turkish cluster model, Moroccan model, French  Maîtres d’Art  system, cluster manage-
ment, GDP contribution, export strategy, Uzbekistan.

K I R I S H
Hunarmandchilik klasterlari jahon iqtisodiyotida strategik ahamiyat kasb etmoqda. Jahon hunarmandchilik 

bozori 2024-2025-yillarda 850-900 mlrd dollarga yetib, yillik o’rtacha o’sish sur’ati (CAGR) 10.5% ni tashkil 
etdi. Bu tendentsiya hunarmandchilik sohasi iqtisodiyotga muhim hissa qo’shayotgan davlatlar — Turkiya, 
Marokash va Fransiya — tajribasini o’rganishni dolzarb qilib qo’ymoqda.1

Maykl Porter (1990) klaster nazariyasi asosida hunarmandchilik klasterlari geografik jihatdan yaqin 
joylashgan ishlab chiqaruvchilar o’rtasida raqobat va hamkorlikni bir vaqtda rivojlantirib, alohida korxonalar 
erishishi mumkin bo’lmagan raqobatbardosh ustunlikni yuzaga keltiradi. Ushbu maqolada uchta mamlakatning 
- Turkiya, Marokash va Fransiyaning - klaster boshqaruv modellari o’rganiladi va ulardan O’zbekiston uchun 
amaliy xulosa chiqariladi.2

Tadqiqotda qiyosiy tahlil, tizimli tahlil va statistik ma’lumotlarni umumlashtirish usullaridan foydalanildi. 
Manba bazasi: T.C. Sanayi ve Teknoloji Bakanligi (Turkiya, 2024), Ministère de l’Artisanat du Maroc (2025), 
Ministère de la Culture (Fransiya, 2025), UNESCO va UNIDO rasmiy hisobotlari.3

M A V Z U G A  O I D  A D A B I Y O T L A R  S H A R H I
Klaster boshqaruvi sohasidagi adabiyotlar ikki yo’nalishni ko’rsatadi: (1) Yevropa modellari — Italiya, 

1	  Future Market Insights (2026). Handicraft Market Size, Market Forecast and Outlook 2026-2036. 333 b. URL: https://www.
futuremarketinsights.com

2	  Porter, M.E. (1990). The Competitive Advantage of Nations. Free Press, Nyu-York. 855 b.
3	  UNESCO (2024). Report on Intangible Cultural Heritage: Traditional Craftsmanship. Paris. URL: https://ich.unesco.org

Fransiya va Ispaniyaning GI va brend tizimi; (2) Sharq modellari — Marokash, Hindiston va Turkiyaning 
milliy dasturlar orqali yutuqlari. Schmitz (1999) rivojlanayotgan mamlakatlar klasterlarini o’rganib, ‘kollektiv 
samaradorlik’ kontsepsiyasini taklif qildi: klaster a’zolari individual raqobatdan umumiy infratuzilma va marketing 
orqali ko’proq foyda ko’radi.4

Marokash tajribasi bo’yicha Ababou & El Harrak (2023) 2015-2025 milliy dasturni baholab, eksport 3.5 
barobar o’sganini va 250,000 hunarmand sog’liq sug’urtasiga qo’shilganini aniqladi. Turkiya uchun Erdogan & 
Yilmaz (2024) gilamchilik klasteri eksporti va turizm daromadi o’rtasidagi o’zaro bog’liqlikni isbot etdi.5

T A D Q I Q O T  M E T O D O L O G I YA S I 
Maqolada muallif tomonidan ilmiy abstraksiyalash, tizimli tahlil, statistik tahlil, kuzativ, induksiya va 

deduksiya usullaridan foydalanilgan. 

T A H L I L  V A  N A T I J A L A R
1. Uchta Davlatning YaIMga Ulushi: Qiyosiy Tahlil
1-rasmda uchta mamlakatning hunarmandchilik sektorining YaIMga ulushi ko’rsatilgan. Turkiya da 

hunarmandchilik va turizm birgalikda YaIMning 12.5% ini tashkil etadi; Marokash hunarmandchilik sohasining 
to’g’ridan-to’g’ri 7% ulushi bilan yetakchi; Fransiya ijodiy-madaniy iqtisodiyot doirasida 3.5% ko’rsatkichiga 
ega. (1-rasm).

1-Rasm. Hunarmandchilik sektorining YaIMga ulushi: Turkiya, Marokash va Fransiya (2024-2025)6

2. Turkiya: Klaster Tuzilmasi va Raqamlashtirish Strategiyasi
Turkiya O’n Ikkinchi Rivojlanish Rejasi (2024-2028) hunarmandchilikni ustuvor tarmoq sifatida belgiladi. 

KOSGEB (KO’K rivojlantirish agentligi) orqali yillik 500 mln lira klaster moliyalashtirish amalga oshirilmoqda.7 
(1-jadval).

4	  Schmitz H. (1999). Collective Efficiency and Increasing Returns. Cambridge Journal of Economics, 23(4), pp. 465-483.
5	  Ababou M., El Harrak M. (2023). Morocco’s National Artisanat Programme 2015-2025: Impact Assessment. Revue Marocaine de 

l’Artisanat, Vol.4, pp. 12-28.
6	  Milliy statistika ma’lumotlari asosida muallif tomonidan tuzildi
7	  KOSGEB (2024). Kucuk ve Orta Olcekli Isletmeleri Gelistirme ve Destekleme Idaresi Baskanligi – Yillik Rapor. Ankara.

1-Jadval. 
Turkiyaning asosiy hunarmandchilik klasterlari (2024-2025)8

Klaster Joylashuv Ixtisoslik Iqtisodiy ko’rsatkich
Istanbul Distrikti Istanbul Zangori chinnii, gilamlar, 

mis
15 mln turist/yil

Usak gilamchilik Usak Yungli gilamlar $300 mln eksport/yil
Iznik sopol Iznik Sopol plitka (UNESCO) 2024-yil UNESCO a’zosi

Bursa ipakchilik Bursa Ipak mahsulotlari 1,200 yillik an’ana

2024-2025-yillardagi ‘CrafDi’ (Crafting Digitally) loyihasi doirasida 2,000 dan ortiq qishloq hunarmandiga 
e-tijorat ko’nikmalari o’rgatilib, ularning onlayn savdosi o’rtacha 40% oshdi. Iznik va Gaziantep shaharlari 
‘UNESCO Ijodiy Shaharlar Tarmog’i’ a’zoligi maqomiga ega bo’lib, bu ularning xalqaro brendi va turizm jalb 
etishini sezilarli darajada kuchaytirdi.9

3. Marokash: 7% YaIM va Milliy Dastur Muvaffaqiyati
Marokash — hunarmandchilik sektorining YaIMga ulushi bo’yicha dunyo bo’lab eng yuqori ko’rsatkichlardan 

biriga ega davlat. 2015-2025-yillardagi milliy dastur natijalari: yillik daromad 140 mlrd dirham (14 mlrd dollar); 
eksport 3.5 barobar o’sdi; 250,000 hunarmand sog’liq sug’urtasiga qo’shildi 10( 2-jadval).

2-Jadval. 
Marokash hunarmandchilik sohasi dinamikasi: 2015-202511

Ko’rsatkich 2015 yil 2025 yil O’sish
Yillik eksport 350 mln dirham 1.23 mlrd dirham +3.5 barobar

Hunarmandlar soni 2.3 mln 2.7 mln +17%
Sug’urta qamrovi 40,000 250,000 +525%

E-tijorat ulushi 1% 8% +7 pp
YaIMga ulush 5.5% 7.0% +1.5 pp

Marokash modelining o’ziga xos xususiyatlari: (1) Hunarmandchilik vazirligi — markaziy boshqaruv; 
(2) Dar Sanaa texnik markazlari tarmog’i — 8 ta shaharda 12 ta markaz; (3) Maison de l’Artisan — eksport 
savdolari va marketing; (4) Ayollar uchun maxsus mikrokreditlar — hunarmandlarning 54% i ayollar.12

4. Fransiya: ‘Maitres d’Art’ va Ijodiy Iqtisodiyot Tizimi
Fransiya hunarmandchilik boshqaruvida dunyodagi eng rivojlangan kadrlar tizimiga ega. 1994 yildan 

buyon amalga oshirilayotgan ‘Maitres d’Art’ dasturi an’anaviy bilimlarni uzatishning rasmiy va isbotlangan 
mexanizmidir13 (3-jadval).

3-Jadval. 
Fransiyaning ‘Maitres d’Art’ dasturi tizimi14

Dastur elementi Mazmun Natija
Unvon berish Yilik 5-10 nafar eng sara hunarmandga Davlat tomonidan tan olinish

Stipendiya 3 yil davomida oylik to’lov Hunarmandlarni moliyaviy qo’llab-quvvatlash
Shogirdlik Har usta 1-2 shogird tayinlaydi Bilim uzatish tizimi

Ko’rgazmalar Paris, Lyon, Bordeaux — yillik festival Brend va bozor qurish
BPIfrance kredit Preferensial stavkada mikrokreditlar Kapitalga kirish imkoni

Fransiyaning ijodiy-madaniy sanoatlar (ICC) tizimi doirasida hunarmandchilik sektori YaIMning 3.5% ini 

8	  Manba: T.C. Kultur ve Turizm Bakanligi (2025). El Sanatlari Sektoru Raporu.
9	  T.C. Kultur ve Turizm Bakanligi (2025). El Sanatlari Sektoru Raporu ve Ihracat Istatistikleri 2024. Ankara.

10	  Ministère de l’Artisanat du Maroc (2025). Rapport annuel du secteur de l’artisanat marocain 2025. Rabat. URL: https://www.artisanat.
gov.ma

11	  Manba: Ministère de l’Artisanat du Maroc (2025). Rapport annuel.
12	  Maison de l’Artisan Maroc (2025). Rapport sur les clusters artisanaux et les résultats à l’export 2025. Rabat.
13	  Ministère de la Culture (France) (2025). Programme Maîtres d’Art – Bilan annuel 2025. Direction générale de la création artistique, 

Paris.
14	  Manba: Ministère de la Culture (France) (2025). Programme Maîtres d’Art – Bilan annuel.

tashkil etadi. BPIfrance tomonidan hunarmandlarga ajratiladigan preferensial kreditlar yillik 1.2 mlrd yevrodan 
ortiq — bu dunyo miqyosida hunarmandlilik sektoriga yo’naltirilgan eng katta davlat moliyalashtirishlaridan 
biridir.15

5. Uch Davlat Boshqaruv Modelining Radar Tahlili
2-rasm yetti mezonda uch davlatning boshqaruv imkoniyatlarini solishtiradi. Fransiya kadrlar tizimi bo’yicha 

(10/10) tengsiz; Marokash eksport qo’llab-quvvatlash (9/10) va moliyaviy mexanizm (9/10) bo’yicha yetakchi; 
Turkiya raqamlashtirish (8/10) va marketing (8/10) bo’yicha kuchli16 (2-rasm).

2-Rasm. Turkiya, Marokash va Fransiya hunarmandchilik boshqaruvi radar tahlili 
(1=past, 10=juda yuqori; muallif baholashi asosida)

O’ZBEKISTON UCHUN TAVSIYALAR
Uch davlatning tajribasidan kelib chiqqan holda O’zbekiston hunarmandchilik sohasi uchun quyidagi 

amaliy tavsiyalar ishlab chiqildi (4-Jadval).

4-Jadval. 
Xorijiy tajribaga asoslangan O’zbekiston uchun tavsiyalar17

Sohasi Etalon model O’zbekiston uchun qadam Muddat
Kadrlar tizimi Fransiya ‘Maitres d’Art’ ‘O’zbek Hunarmand Ustasi’ unvoni: 15-20 nafar/yil, 

stipendiya
2025

Vazirlik tuzilmasi Marokash vazirligi Hunarmandchilik bo’limini alohida bo’lim sifatida 
kuchaytirish

2025

Texnik markazlar Marokash Dar Sanaa 14 viloyatda texnik markaz ochish 2026-2027
Raqamlashtirish Turkiya CrafDi 2,000 hunarmandni e-tijoratga o’qitish/yil 2025-2026

Eksport 
strategiyasi

Marokash Maison ‘O’zbek Craft’ eksport markazi tashkil etish 2026

Turizm 
sinergiyasi

Turkiya Istanbul modeli Klaster-turizm marshrutlari: BuxoraSamarqandXiva 2026-2027

15	  BPIfrance (2024). Rapport annuel: Financement des entreprises artisanales et culturelles. Paris. URL: https://www.bpifrance.fr
16	  Muallif tomonidan T.C. Sanayi ve Teknoloji Bakanligi (2024), Ministère de l’Artisanat du Maroc (2025) va 

Ministère de la Culture (2025) ma’lumotlari asosida tuzildi.
17	  Muallif tomonidan Porter (1990), UNIDO (2024) va xorijiy milliy hisobotlar asosida tuzildi.

Marokash modelining asosiy xususiyati — markaziy Hunarmandchilik vazirligi orqali yagona boshqaruv, 
mahalliy Dar Sanaa texnik markazlari va Maison de l’Artisan eksport markazi uch qatlamli tizim hosil qiladi. 
Turkiya esa klasterni turizm bilan organik bog’lash orqali hunarmandchilik daromadini to’g’ridan-to’g’ri turizm 
kirimlari bilan ko’paytirdi. Fransiyaning ‘Maitres d’Art’ modeli esa an’anaviy bilimlarni rasmiy va barqaror uzatish 
mexanizmini ta’minladi.18

X U L O S A  V A  T A K L I F L A R 
O‘tkazilgan qiyosiy tahlil Turkiya, Marokash va Fransiyaning hunarmandchilik klasterlarini boshqarish 

tajribasi iqtisodiy, institutsional va ijtimoiy omillarning o‘zaro uyg‘unligi klasterlar samaradorligini belgilovchi 
asosiy shart ekanligini ko‘rsatdi. Tadqiqot natijalari shuni tasdiqlaydiki, hunarmandchilik klasterlarining 
uzoq muddatli raqobatbardoshligi faqat ishlab chiqarish hajmini oshirish bilan emas, balki davlat siyosati, 
inson kapitalini rivojlantirish, raqamli transformatsiya va turizm bilan integratsiyalashgan boshqaruv tizimini 
shakllantirish orqali ta’minlanadi.

Qiyosiy tahlil natijalariga ko‘ra, birinchi navbatda, Marokash tajribasi hunarmandchilikni rivojlantirishda 
izchil va uzoq muddatli davlat strategiyasining hal qiluvchi ahamiyatga ega ekanligini namoyon etadi. 
2015–2025-yillarga mo‘ljallangan milliy dastur, maxsus vazirlik va hududiy klasterlarni institutsional qo‘llab-
quvvatlash tizimi sektorning yalpi ichki mahsulotdagi ulushini sezilarli darajada oshirishga hamda eksport 
salohiyatini mustahkamlashga xizmat qilgan. Bu esa klaster siyosati qisqa muddatli loyihalar emas, balki tizimli 
davlat boshqaruvi mexanizmlariga asoslanishi lozimligini ko‘rsatadi.

Ikkinchidan, Turkiya tajribasi raqamlashtirish va turizm bilan integratsiyalashuv hunarmandchilik 
klasterlarining iqtisodiy samaradorligini oshiruvchi eng muhim omillardan biri ekanligini tasdiqlaydi. Elektron 
savdo platformalari, raqamli marketing vositalari va turistik marshrutlar bilan uyg‘unlashtirilgan hunarmandchilik 
mahsulotlari nafaqat ishlab chiqaruvchilarning daromadini oshiradi, balki xalqaro bozorlarga chiqish 
imkoniyatlarini kengaytiradi. Mazkur yondashuv klasterlarni mahalliy ishlab chiqarish markazidan yuqori 
qo‘shilgan qiymat yaratuvchi innovatsion iqtisodiy ekotizimga aylantirish imkonini beradi.

Uchinchidan, Fransiyaning “Maîtres d’Art” modeli hunarmandchilik klasterlarining barqaror rivojlanishida 
inson kapitali va kasbiy merosni avloddan-avlodga uzatish tizimining strategik ahamiyatini ko‘rsatadi. Ustoz-
shogird institutini davlat darajasida qo‘llab-quvvatlash, milliy sertifikatlash tizimi va professional maqomning 
joriy etilishi nafaqat noyob an’anaviy texnologiyalarni saqlab qolishga, balki yuqori malakali kadrlarni tayyorlash 
orqali klasterlarning innovatsion salohiyatini mustahkamlashga xizmat qiladi.

Shu nuqtai nazardan, O‘zbekiston uchun eng maqbul rivojlanish modeli alohida mamlakat tajribasini to‘liq 
ko‘chirish emas, balki ularning eng samarali elementlarini milliy sharoitga moslashtirgan integratsiyalashgan 
klaster boshqaruvi modelini shakllantirishdan iborat. Xususan, Marokashning institutsional boshqaruv tizimi va 
milliy dasturi, Turkiyaning raqamlashtirish hamda turizm bilan integratsiyalashuv mexanizmlari, shuningdek, 
Fransiyaning ustoz-shogird asosidagi kadrlar tayyorlash tizimini uyg‘unlashtirish O‘zbekiston hunarmandchilik 
tarmog‘ining barqaror rivojlanishi uchun mustahkam asos yaratadi.

Tadqiqot natijalari asosida ishlab chiqilgan ushbu integratsiyalashgan modelni bosqichma-bosqich joriy 
etish 2030-yilgacha hunarmandchilik sektorining yalpi ichki mahsulotdagi ulushini taxminan 2,5 foizdan 7 
foizgacha, eksport hajmini esa   268 million AQSh dollaridan yuqori   darajaga yetkazish imkoniyatini yaratishi 
mumkin. Shu bilan birga, ushbu natijalarga erishish huquqiy bazani takomillashtirish, geografik ko‘rsatkichlar 
(GI) tizimini joriy etish, klasterlar faoliyatini raqamlashtirish, moliyaviy qo‘llab-quvvatlash mexanizmlarini 
kengaytirish hamda hududiy turizm infratuzilmasi bilan integratsiyani kuchaytirish darajasiga bevosita bog‘liq 
bo‘ladi.

Umuman olganda, tadqiqot hunarmandchilik klasterlarini rivojlantirish iqtisodiy o‘sish, madaniy merosni 
asrash, hududiy bandlikni ta’minlash va eksportni diversifikatsiya qilishning muhim omillaridan biri ekanligini 
ilmiy jihatdan asoslaydi. Taklif etilgan konseptual yondashuv va amaliy tavsiyalar O‘zbekistonda zamonaviy, 
innovatsion va xalqaro standartlarga mos hunarmandchilik klasterlari tizimini shakllantirish uchun ilmiy-
metodologik asos bo‘lib xizmat qilishi mumkin.19

18	  UNIDO (2024). Cluster Development Programme Manual: Methodology and Best Practices. Vienna.
19	  O’zbekiston Respublikasi Prezidentining PQ-107-son Qarori (2023). Xizmatlar sohasini rivojlantirish chora-tadbirlari. Toshkent. URL: 

https://lex.uz

